
  
  

शहीद वीर नारायण सिंह स्मृति राज्य स्तरीय चित्रकला प्रतियोगिता प्रारंभ 

चर्चा में क्यों?
10 दिसंबर, 2022 को शहीद वीर नारायण सिंह की पुण्यतिथि के अवसर पर रायपुर के पंडित दीनदयाल उपाध्याय ऑडिटोरियम में आदिम जाति तथा अनुसूचित
जाति विकास मंत्री डॉ. प्रेमसाय सिंह टेकाम ने तीन दिवसीय राज्य स्तरीय चित्रकला प्रतियोगिता का शुभारंभ किया।

प्रमुख बिंदु 
आदिम जाति अनुसंधान एवं प्रशिक्षण संस्थान द्वारा शहीद वीर नारायण सिंह की स्मृति में 10 से 12 दिसंबर तक आयोजित तीन दिवसीय चित्रकला
प्रतियोगिता के प्रथम दिन 150 प्रतिभागी शामिल हुए।
राज्य स्तरीय चित्रकला प्रतियोगिता 2 विधाओं - केनवास में पेंटिंग एवं ड्राइंग शीट पेंटिंग में आयोजित की गई है। केनवास पेंटिंग की प्रतियोगिता में दो
आयु वर्ग 16 से 25 एवं 25 आयु वर्ग से ऊपर के प्रतिभागी हिस्सा ले रहे हैं। इसी प्रकार ड्राइंग शीट पेंटिंग में 12 से 18 आयु वर्ग और 18-30 आयु
वर्ग के प्रतिभागी शामिल हुए।
मंत्री डॉ. टेकाम ने बताया कि प्रतियोगिता के प्रत्येक विधा एवं आयु वर्ग में प्रथम, द्वितीय एवं तृतीय स्थान प्राप्त करने वाले प्रतिभागियों को
पुरस्कार दिया जाएगा।
केनवास पेंटिंग 16 से 25 आयु वर्ग एवं 25 से अधिक के आयु वर्ग में प्रथम स्थान प्राप्त करने वाले को 11 हज़ार, द्वितीय को 8 हज़ार एवं तृतीय
स्थान प्राप्त करने वाले को 6 हज़ार रुपए की राशि पुरस्कार स्वरूप दी जाएगी।
इसी प्रकार ड्राइंग शीट पेंटिंग 12 से 18 आयु वर्ग और 18-30 आयु वर्ग में प्रथम स्थान प्राप्त करने वाले को 5 हज़ार, द्वितीय को 3 हजार एवं
तृतीय स्थान प्राप्त करने वाले को 2 हज़ार रुपए की राशि पुरस्कार स्वरूप दी जाएगी।
इसके अलावा प्रत्येक आयु वर्ग के 5 प्रतिभागियों को 1 हज़ार रुपए के मान सांत्वना पुरस्कार प्रदान किये जाएंगे।   

